
從信錄總例

通紀創於東莞陳建自洪永迄弘正續紀

補嘉隆兩朝覧者以其編年敘事文順義

明遂推爲

本朝典故權輿然名賢輩出博洽代興憲

章吾學大政續編典則統宗紀聞彚編史

料之類當

聖明不諱之朝百家紛紛兢勝于是取通

紀衷之删蕪納新削荒引實叅覈之詳編

摩之確允稱精簡

神廟嘉言善政彰彰在人耳月然無成書

無以慰海内士民覲揚切念今廣爲搜討

無慮千卷連章隻字罔不酌領然必詳註

所出不敢掠前人之美也

黄閣總揆凡政令議論當以此爲推凖故

錄中必詳其餘則以職掌之所在定一是

--

而條隷之不複不濫

凡無關大政無禆實典許奏而穢毒相攻

狥私而毀譽交舛褻凟

君聽淆亂人情雖工弗錄至災祲變異僃

載以騐占考玄烏履武商周不遺神語石

言盲史畢紀意蓋深矣

詔諭勑㫖等項凡係

天言語語典誥字字綍綸何敢妄賛一辭

謹遵本文成句恭讀以便後學誦習

名賢奏對條議洋洋灑灑連篇累牘讀者

反復始了今略爲棕注圈讀暁然揭其意

指之所在使人開卷卽得亦𦔳讀書之一

捷也

凡有益後塲經濟者全取節錄或擬題或

稽引展書確有隼據豈不快覽也哉

萬曆嵗庚申秋日秀水沈國元識

